
Zaa naanị otù ajụjụ edemede.  Azịza gị ga-agbadolili ụkwụ o peka mpe akwụkwọ abụọ nke nkeji atọ 3 
nke akwụkwọ ị gụrụla ma tụlerịkọta ma gosi ndịiche akwụkwọ ndị a n’ajụjụ nke ajụrụ.  Azịza ndị na-
agbadoghị ụkwụ n’ihe agụrụ o peka mpe nke abụọ na Nkeji ọrụ nke atọ (3) agaghị enweta akara  
dị elu.

Ejije

1.	 “N’akwụkwọ ejije, odee ejije na-edubanye anyị n’ụwa o kepụtara.”  Were, o pekata mpe, akwụkwọ 
ejije abụọ ị gụrụla nyochaa ma tụlee etu ndị odee ejije dị iche iche si akpọga ọgụụ (ndị nkiri) n’ụwa 
ọzọ e kepụtara.

2.	 Were dịka ọmụmaatụ, o pekata mpe, akwụkwọ ejije abụọ ị gụrụla, biko kọwaa ọrụ “emume” na 
“nkiri” rụrụ n’usoro nhazi akwụkwọ ejije.

3.	 Tụlee nka dị iche iche, o pekata mpe ndị odee ejije abụọ ị gụrụla jiri mee ka agwa bụrụ ezie.

Abụ

4.	 N’abụ, e nwere ike ilema anya ma kọwapụta mmadụ, ihe maọbụ ebe n’ụdị na ọgụụ ga-enwe 
nghọta doro anya maka isi ihe ndị ahụ.  Gosipụta etu, o pekata mpe ndị odeabụ abụọ ị gụrụla si 
ziputa ihe ndị ahụ n’ụzọ pụrụ iche.

5.	 Site n’ịrụtụ aka, o pekata mpe na ndị odeabụ abụọ ị gụrụla, tụlee ma tụlekọrịta etu ha si jiri aha 
abụ ha zipụta mmetụta pụrụ iche.

6.	 Ndepụta abụ (dịka nhazi nkeji abụ, ogu ahịrị…) bụcha nka ndị odeabụ na-eji ezipụta nghọta n’abụ 
ha.  Kọwaa etu o pekata mpe ndị odeabụ abụọ ị gụrụla si jiri ndepụta zipụta nghọta n’abụ ha.

Akwụkwọ ufere (ifo)

7.	 Agwa ndị na-egosipụta agbanwo pụrụ iche bu nka a na-ewebata n’ọtụtụ akwụkwọ.  Tụlee ụzọ dị 
iche o pekata mpe, ndị odee abụọ ị gụrụla si jiri nka a rụọ ọrụ na kwa mmetụta ya. 

8.	 N’ịrụga aka, o pekata mpe n’akwụkwọ abụọ ị gurula, kọwaa ọnọdu na ọrụ okwupụta okwu n’ime 
akwụkwọ ahụ niile.

9.	 N’iji nweta mmetụta pụrụ iche n’ime ọgụụ, ụfọdụ ndị odee na-eji nka agụmagụ dị iche iche ezipụta 
nkwenye n’emume bụ arọrọarọ.  Site n’ịrụga aka o pekata mpe n’akwụkwọ abụọ ị gụrụla, tụlee nka 
dị iche iche e ji zipụta mmetụta ndị ahụ.

Akwụkwọ idụazị

10.	 “Akwụkwọ iduazị na-enwekarị ebumnobi pụtara ihe.”  Olee na etu e si ziputadebe ebumnobi o 
pekata mpe, n’akwụkwọ abụọ ị gụrụla?

11.	 Tụlee ma tụlekọrịta nka dị iche iche, o pekata mpe ndị odee abụọ ị gụrụla jiri mee ka ọgụụ tụgharịa 
uche n’echiche ndị e zipụtara.

12.	 Mmechi dị n’usoro, dabara adaba, na-abụkarị ihe a chọrọ n’akwụkwọ iduazị.  Kọwaa ka okwu a si 
bụrụ eziokwu site n’ịrugaru aka, o pekata mpe n’akwụkwọ iduazị abụọ ị gụrụla, ma lebakwa anya 
na mmetụta mmechị ahụ n’akwụkwọ ahụ.

